
Ed. 787. Frumvarp til laga [235. mál]
um breyting á lögum nr. 59 28. mai 1969, um tollheimtu og tolleftirlit.

(Eftir 3. umr. i Nd., 17. april.)

t. gr.
2. mgr. 69. gr. orðist svo:
(Ný málsgrein).
Það varðar stjórnanda. fars sektum, ef við komu fars frá útlöndum eru eigi

gefnar upp á innsiglisskrá, eigi finnast í farinu né heldur er á annan hátt gerð
viðhlítandí grein fyrir áfengis- og/eða tóbakshirgðum, sem samkvæmt skýrslum
tollyfirvalda á viðkomustað farsins erlendis hafa verið teknar um borð i farið þar
og stjórnandi þess vissi eða mátti vita um. Sama gildir um birgðir, sem samkvæmt
innsiglisskrá hafa verið geymdar meðal innsiglisbirgða farsins, enda sé um að ræða
verulegt magn umfram nauðsynlegar og eðlilegar birgðir þess. Sömu refsingu skulu
og þeir af áhöfn farsins sæta, sem undirritað hafa móttökuskilriki eða innsiglis-
skrá yfir slíkan varning.

2. gr.
2. mgr. 76. gr. orðist svo:
Þó er tollyfirvöldum heimilt að ákveða sekt fyrir ólöglegan innflutning, ef

brot er skýlaust sannað og ætla má, að brot varði ekki hærri sekt en kr. 20000,
enda játist sökunautur undir þá ákvörðun og greiði sektina þegar í stað. Við slika
sektarákvörðun skal greina í bókun, skýrt og stutt, brot það, sem um er að tefla,
refsiákvæði, sem það varðar við, og ítrekunarverkun á síðari brot, ef þvi er að skipta.
Nú hefur skýlaust sannað brot einnig upptöku eignar í för með sér, og getur tollyfir-
vald undir þvi skilorði, er nú var sagt, ákveðið eignaupptöku, enda fari verðmæti
eigi fram úr kr. 100000.

3. gr.
Lög þessi öðlast þegar gildi.


